
GOUVÈNÈ CUOMO ANONSE PLIS PASE 338.000 KAY AK BIZNIS NAN REJYON 
KAPITAL LA KI PRAL RESEVWA ENTÈNÈT KI GEN SIYAL FÒ EPI Y AP METE 

SIYAL YO AJOU 
 

Leta te Bay Rejyon Kapital la yon Sibvansyon 12.8 Milyon Dola Nan Kad Nouvo 
Pwogram Broadband NY lan, ki gen pou Objektif pou Bay Bon Siyal Entènèt Fò 

pou Tout Moun avan 2018 
Plan Jeyografik pou Siyal Entènèt Fò Atravè tout Eta ant 2016-2018 la Disponib 

Isit la 

 
Jodi a, Gouvènè Andrew M. Cuomo te anonse ke plis pase 338.000 kay nan rejyon 
kapital la pral gen aksè entènèt ki gen siyal fò nan kad Nouvo Inisyativ Broadband NY 
lan. Premye debouche sibavansyon pwogram lan pral konekte entènèt ki gen siyal fò 
pou 34.000 kay ak biznis defavorize atravè zòn nò New York pou premye fwa. Nou deja 
bay founisè entènèt nan Rejyon Kapital la yo plis pase 12 milyon dola sibvansyon nan 
kad efò sa a.  
 
Toutswit aprè fizyon Charter ak Time Warner Cable a, Charter te ekspoze gran liy plan 
lansman 4 an li a, ki gen pou objektif pou sèvi 145.000 fwaye defavorize nan moman 
sa, ki nan zòn nò New York la. An plis de sa, Charter pral mete adispozisyon siyal 
entènèt ki rive omwen 100 megabit pa segond pou plis pase 2 milyon kay ak biznis nan 
zòn nò a avan kòmansman ane 2017 la. Lè yo fini ak pwojè sa yo, mezi sa yo ap pran 
yo pral asire 97 pousan Nouyòkè pral gen aksè a entènèt ki gen siyal fò ki nesesè pou 
yon ekonomi 21èm syèk, epi nou gen pou objektif pou sèvi tout Nouyòkè avan fen ane 
2018 la. 
 
Gouvènè Cuomo te di: “Li enpòtan anpil pou gen aksè a entènèt ki gen siyal fò pou 
kenbe ritm demann kwasant ekonomi modèn lan yo. Nouvo Pwogram Broadband NY la 
ap vanse pou pi devan vizyon nou genyen pou kominote nou yo solidè, konekte youn a 
lòt, ki pral ranfòse kapasite tout moun, sipòte ti biznis yo, epi avanse vè inovasyon. Mezi 
sa yo se dègwo pa annavan nan kreyasyon yon rezo enfrastrikti entènèt ki gen siyal fò 
ki pi solid nan peyi a, epi asire nou ke rezo sa bay siyal entènèt fò ki estab, epi k ap 
disponib pou tout Nouyòkè.”  
 
Pou ajoute sou pwogrè ki te fèt deja yo, Gouvènè a te anonse tou, lansman pou 
Demann Pwopozisyon pou dezyèm etap Pwogram Broadband Eta a. Inisyativ sa pral 
sible disponibilite entènèt ki gen siyal fò rive nan zòn ki pi lwen yo. 
 

https://www.governor.ny.gov/sites/governor.ny.gov/files/atoms/files/BroadbandMaps.pdf


Prezidan Komisyon Sèvis Piblik la, Audrey Zibelman te di: “Avèk nouvèl òdonans 
Gouvènè Cuomo ak konsèy lejislatif la te bay la pou asire fizyon ant konpayi cable yo te 
nan enterè popilasyon an, Komisyon an sekirize kondisyon enpòtan nan men Charter lè 
li te apwouve pou Time Warner Cable fè akizisyon l, sa ki pral pèmèt gen rezo siyal 
entènèt ki pi rapid epi yon ekspansyon konsiderab nan enfrastrikti l pou sèvi 145.000 
fwaye adisyonèl. Nou kontan pou rapòte ke Charter gen plan pou l bay mizajou siyal 
entènèt li yo a 100 Mbps preske de zan avan lè yo te egzije a, epi li ap fè swit a 
angajman yo te pran pou agrandi aksè entènèt la. Anons jodi a se yon gwo etap 
enpòtan nan Plan Gouvènè Cuomo a pou l bay aksè siyal entènèt fò pou tout moun.” 
 
Vis-Prezidan Egzekitif Zafè Gouvènman Charter a yo, Catherine Bohigian te di: 
“Nou kontan anpil pou nou travay ak Gouvènè Cuomo ansanm ak Adminstrasyon l lan. 
Charter pran angajman pou l envesti nan New York pou l bay aksè siyal entènèt fò pou 
plis fwaye defavorize yo epi pou pote siyal entènèt ki pi rapid pou kominote nou ap sèvi 
yo. Nou deja kòmanse respekte angajman plan sa yo, epi nou ap atann nou pou pote 
amelyorasyon nan pwodwi ak sèvis ki gen plis valè bay kliyan nou yo ki nan New York.” 
 
Òganizasyon ki Resevwa Premye Etap (Round I) Sibvansyon nan Rejyon Kapital 
la yo: 

 Frontier Communications - $318,304  

 Germantown Telephone Company - $2,512,562 

 Mid-Hudson Data Corp - $59,155  

 Mid-Hudson Data Corp - $950,184  

 State Telephone Company, Inc. - $2,914,960  

 State Telephone Company, Inc. - $5,805,600  

 The Middleburgh Telephone Company - $256,059 

 
Konsepsyon Nouvo Pwogram Broadband NY la 
 
Nouvo Pwogram Broadband NY la konsepsyone pou asire ke kominote ki pi lwen New 
York yo resevwa siyal entènèt fò yo bezwen e yo merite. Pwogram lan sipòte 
distribisyon teknoloji avanse pou reyalize objektif Gouvènè a ki gen pou founi aksè 
entènèt ki gen siyal telechajman omwen 100 Mbps pou tout Nouyòkè nan pifò zòn yo, 
epi 25 Mbps nan pati ki pi aleka nan Eta yo, avan fen 2018. Kòm rizilta mizajou sa yo, 
itilzatè yo pral ka telechaje fim HD nan 11 minit – kont 2.3 èdtan san siyal entènèt fò a – 
epi tranzaksyon kat kredi yo pral trete senk fwa pi rapid.  
 
Yo te chwazi benefisyè finansman yo gras a yon pwosesis “Vant ozanchè ranvèse”, 
kote soumisyonè yo k ap chèche pi ba montan nan envestisman eta pou chak nouvo 
fwaye yo sèvi yo, pral gen priyorite. Pou yo evite repetisyon nan depans yo, yo te retire 
enprent Charter a nan premye etap la (Round I). Esklizyon sa pèmèt Biwo Pwogram 
Broadband Eta New York la fonksyone nan yon kad sible epi yo konsepsyone yon 
pwosesis vant ozanchè inovatif atravè tout eta, pandan yo ap ekonomize lajan leta. 
 
Dezyèm Etap Pwogram lan, ki te lanse jodi a, pral reponn a bezwen lòt fwaye ak biznis 
adisyonèl ki desèvi oswa defavorize yo. Gid ak Kesyon sou Aplikasyon Demann 



Pwopozisyon Dezyèm Etap la yo disponib kounye a sou sitwèb BPO Eta New York la.  
 
Twazyèm ak dènye faz Nouvo Pwogram Broadband NY la pwograme pou l lanse nan 
kòmansman ane 2017 la, ki pral fini mete entènèt pou tout rès zòn ki poko jwenn sèvis 
yo. Chak RFP (Demann Pwopozisyon) pral gen ladan presizyon ak amelyorasyon ki 
pral pèmèt BPO a vanse plis anvè zòn defavorize yo. Atravè pwosesis kimilatif 3 RFP 
sa yo, eta pral akonpli objektif fondamantal li a ki se rann siyal entènèt fò disponib pou 
tout moun. 
 
Senatè George A. Amedore, Jr te di: “Mwen wete chapo devan Gouvènè Cuomo 
paske li kontinye akonpli yon vizyon nou pataje, aksè, pri abòdab pou entènèt ki gen 
siyal fò nan chak kominote. Siyal entènèt fò se yon nesesite: yo bezwen l pou jere 
biznis, li se yon zoutiy enpòtan pou edike timoun yo, epi li enpòtan anpil pou asire sante 
ak sekirite kominote nou yo. Lè nou envesti nan enfrastrikti dijital nou yo, patikilyèman 
nan kominote zòn andeyò nou yo ki bezwen sèvis la tout bon, sa te youn nan priyorite ki 
pi enpòtan pou mwen yo. Jodi a, nou fè yon pa pou n rive pi pre pou founi aksè siyal 
entènèt fò pou tout moun epi nan pwosesis sa, nou ap pwomouvwa inovasyon, 
modènizasyon, ak inifikasyon.” 
 
Manm Asanble Didi Barrett te di: “Jodi a nou fè yon pa pou n rive pi pre pou nou 
solidarize tout eta nèt avèk aksè siyal entènèt fò, ki se yon nesesite pou ekonomi 
modèn jounen jodi a. Mwen remèsye Gouvènè Cuomo paske li bay Columbia County 
priyorite nan kad Nouvo Pwogram Broadband NY li a. Inisyativ sa pral ede rejyon an 
agrandi yon fason entelijan, pou l atire jèn moun ak biznis dinamik, epi devlope yon vrè 
ekonomi ki apwopriye pou 21èm syèk la.” 

### 

